
noka kawas kapanra:anan

naba:an naka kamatal’izaeh! ’oem’oemach ’ima ’ana kano’ ma’ ’oka’,
siya mowa:i’ maltikal ka SaSapel, ’ima hes’ezan o 1ma sopaloy,
hoba:angen ka rineme: pongaehpongachan ila. hayza’ ka ima
ngangilachan, ’ima bolalasan, 1ma habiyalan. papa:o’ somapih ka ’ima
kayzaeh kita’en kayba:en, homhomayap mam Siyae’. kita’en ’ima mehes ka
kaehoy nisiya papabasezen nachan temne’ ila. ’oemaceh ’i’iyach ila hayza’
ila ka wa’is. ’ana hiya’ komita’ ka ’oem’oemaeh ma’ kayzach ila ka
hina’azem naka pongaeh ray ka:ra’ minpongpongach ila. kabkabachae:
mowa:i’ ma:tol, SibSiba:i” ma’ mowa:i’ ma’onhael, nasiya hinngas naka
binbiniSitan tatono’ kakalingking, bazae’en naka mam kiSba:aw.

So: potngor ila haba:an naka hapoy Sinahoe’, rikrika: a tomal

bazae’en. ’isahini So: hayza’ ka hahola’ ho’molon naka biyas poralomon ila.

mita’ basang a hina’azem noka hahola’ *ana ’ititi’an ma’ pak’iya’zawen
ila, ’1ma rikrika: hawka’ ila. haba:an mak’aehae’ ma’ maraS ka ba:1’

ki ’a’oral mowa:1’. So: ba:yoS ila, hinohaes noka ’a’oral

baehi’baehi’in. ’ima maSna’abe’ bazae’en naka kamamalahang ka *a’oral

samiyan mam ma:tol a mam homlal.

na’amiSan naka kamahomoba:ang, biyae’ noka rae:ae’ reme:en
pakngangilachan. pazay ’ima ’as’asay pakhabiyalan ila; ma’ homoba:ang ka
kabkabaehae: ’inay ra:waS mowa:i’, ’ana he:heb ila ma’ haysiya mam
homayap, hikor hayza’ ka hahila: kayzaeh kita’en.

na’amiSan ma’ naka ’ima makakreng ka kamatal’oemach, ’akoey ka
pinamowa’ minpongaeh, minboway ila. ’isahini ’ana hiya’ ma’ hayza’ ka
kakipazayen, hakhakhak Siyae’ a tomal.

hinohaes haba:i’in bebebe: bazae’en, yako ra:am ’amiSan potngor
ila. ’amiSan naka korkoring haSa’ honasamez. siya mari’ ka kakato:
kome:eb ka kaehoy, ’ana ’achae’ biyae’ ma’ ’oka’ ila, panga’ ila nanaw,
naka ’ima po’ih kita’en. ma’ mari’ ka rareme: Sisa:ah, ’ana hayno’ ma’
hayza’. hahila: mak’aehae’ hoShoSa:il mam makakSiyae ki siya, maskes ila.

Sopat noka kawasS pinanra:anan kayzaeh a
tomalan. ’ana ’achae’ ’achae’ ’okik hingha’ hayza’ ka ima kayzaeh, ma’
hayza’ ka ’ima ’aewhay; oka’ o So: ra:am taniSowaw ka pinanra:anan noka

hahila:, ’isa:a’ ’ana ’inowan ma’ hayza’ ’ima kavyzaeh ka kin’i’ivaeh.

